
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২৬
সারদামঙ্গল।




-১৩-

বুঝিলাম অনুমানে,

করুণা-কটাক্ষ-দানে

চাবে না আমার পানে,কবেও না কথা !

কেন যে কবে না, হায়,

হৃদয় জানিতে চায়,

সরমে কি বাধে বানী,মরমে বা বাজে ব্যথা !



-১৪-

যদি মর্ম্ম-ব্যথা নয়,

কেন অশ্রুধারা বয়?

দেববালা ছল-কলা জানে না কখন ;

সরল  মধুর প্রাণ,

সতত মুখেতে গান,

আপন বীনার তানে আপনি মগন !



-১৫-

অয়ি, হা, সরলা সতী

সত্যরূপা সরস্বতী !

চির-অনুরক্ত ভক্ত হয়ে কৃতাঞ্জলি

পদ-পদ্মাসন কাছে

নীরবে দাঁড়ায়ে আছে-

কি করিবে,কোথা যাবে,দাও অনুমতি !

